ANEKSI 2

NJOFTIM MBI MBROJTJEN E PERSONAVE FIZIKË
LIDHUR ME PËRPUNIMIN E TË DHËNAVE PERSONALE
(Rregullorja (BE) 2016/679, neni 13)
Përpunimi i të dhënave personale kryhet në përputhje me parimet e ligjshmërisë, korrektësisë dhe transparencës, në mbrojtje të të drejtave dhe lirive themelore të personave fizikë. Për këtë qëllim, jepen informacionet si më poshtë:
1. Kontrolluesi i të dhënave është Ministria e Punëve të Jashtme dhe Bashkëpunimit Ndërkombëtar (MAECI) e Republikës Italiane, e cila, në rastin konkret, vepron nëpërmjet Ambasadës së Italisë në Prishtinë, Rr. Mujo Ulqinaku nr. 9, 10000 Prishtinë, Republika e Kosovës, tel.: +383 38 244925 (centrala); e-mail: segreteria.pristina@esteri.it.
2. MAECI ka caktuar një Përgjegjës për Mbrojtjen e të Dhënave (DPO), i cili, për çdo pyetje apo ankesë, mund të kontaktohet në këto adresa: Ministria e Punëve të Jashtme dhe Bashkëpunimit Ndërkombëtar, Piazzale della Farnesina 1, 00135 Romë, tel.: +39 06 36911 (centrala), e-mail: rpd@esteri.it; PEC: rpd@cert.esteri.it.
3. Të dhënat personale të kërkuara janë të domosdoshme për përzgjedhjen e operatorit ekonomik, të cilit do t’i besohet realizimi i kontratës.
4. Dhënia e të dhënave është detyrim i parashikuar nga legjislacioni italian; mosdhënia e tyre sjell përjashtimin nga procedura e përzgjedhjes ose nga dhënia e kontratës.
5. Përpunimi i të dhënave do të kryhet në mënyrë manuale dhe/ose elektronike nga personel i autorizuar posaçërisht.
6. Të dhënat do t’u komunikohen organeve të kontrollit të brendshëm dhe të jashtëm të MAECI-t. Me nënshkrimin e këtij njoftimi, i interesuari jep pëlqimin për komunikimin e këtyre të dhënave edhe tek autoritetet vendore kompetente për qëllime verifikimi, si dhe për publikimin e elementeve thelbësore të kontratës në faqen zyrtare të autoritetit kontraktues, në përputhje me legjislacionin italian mbi transparencën e kontratave publike.
7. Të dhënat ruhen për një periudhë maksimale prej 5 vitesh nga përfundimi i marrëdhënies kontraktuese, qoftë për përmbushje të kontratës apo për arsye të tjera, përfshirë ndërprerjen për mospërmbushje. Ky afat pezullohet në rast të fillimit të një procedure gjyqësore.
8. I interesuari ka të drejtë të kërkojë qasje në të dhënat e veta personale dhe korrigjimin e tyre. Në këto raste, duhet të paraqitet kërkesë përkatëse në adresat e përmendura në pikën 1, duke vënë në dijeni edhe Përgjegjësin për Mbrojtjen e të Dhënave të MAECI-t në kontaktet e pikës 2.
9. Nëse i interesuari konsideron se i janë shkelur të drejtat, mund të paraqesë ankesë pranë Përgjegjësit për Mbrojtjen e të Dhënave të MAECI-t. Përndryshe, mund t’i drejtohet Autoritetit Italian për Mbrojtjen e të Dhënave Personale (Garante per la protezione dei dati personali), Piazza di Monte Citorio 121, 00186 Romë, tel.: +39 06 696771 (centrala), e-mail: garante@gpdp.it, PEC: protocollo@pec.gpdp.it, ose autoritetit gjyqësor.
Prishtinë,
Nënshkrimi i të interesuarit për njohje dhe pranim
…………………………………………………….

